
Lokaskýrsla innleiðingar á ISO 37120 staðlafjölskyldunni

Hjálagt er að finna lokaskýrslu innleiðingar ISO 37120 staðlafjölskyldunnar. 
Reykjavíkurborg hefur nú safnað gögnum fyrir 3 gagnaár fyrir alla þrjá staðlana í 
samstarfi við WCCD og telst innleiðingu lokið. Starfshópur verkefnis hefur mælt með því 
að verkefninu verði haldið áfram og samið verði við WCCD um uppfærslu staðlana 
þriggja í að minnsta þrjú gagnaár til viðbótar.

Minnisblað dags. 19. nóvember 2019 um innleiðingu ISO 37120 staðla og framsetningu 
mælikvarða í samanburðargrunni World Council on City Data (WCCD) rekur kosti þess að hefja 
innleiðingu á þremur stöðlum um sjálfbærar borgir og samfélög og undirbúning á birtingu 
sjálfbærnivísa Reykjavíkurborgar. Staðlafjölskyldan inniheldur lykilmælikvarða og er leiðbeinandi 
fyrir borgir sem hafa hug á að birta sjálfbærnivísa. Innleiðing staðlafjölskyldunnar býður einnig 
upp á aðgang að samanburðargrunni fyrir yfir 100 borgir frá 35 löndum í öllum heimsálfum. 
Saman eru staðlarnir þrír leiðbeinandi hvað varðar mat á árangri við innleiðingu heimsmarkmiða 
Sameinuðu þjóðanna.  

Gerður var samstarfssamningur við WCCD um innleiðingu staðlafjölskyldunnar, sem fólst í 
aðstoð við skilgreiningar gagna og gagnagæði, auk vottunar þriðja aðila fyrir þrjá staðla í þrjú ár, 
alls gagnasöfnun og vottun í níu skipti. 

Með erindisbréfi dags. 28. ágúst 2020 var starfshópi um innleiðingu ISO 37120 staðals hjá 
Reykjavíkurborg falið að leiða vinnu við innleiðingu ISO 37120 um þjónustuveitingu borga og 
lífsgæði íbúa. Helstu verkefni voru: 

• Heildstæð innleiðing á þjónustu- og lífsgæðastaðlinum ISO 37120 á grundvelli 
innleiðingaráætlunar. 

• Stuðla að því að verkefnið styðji við upplýsingastefnu Reykjavíkurborgar. 

• Skilgreina frammistöðumælikvarða Reykjavíkurborgar. 

• Gagnasöfnun, skilgreining lýsigagna og skil niðurstaðna í samanburðargrunn til World 
Council on City Data (WCCD). 

• Setja reglubundin skil gagna í samanburðargrunn í fastan farveg. 

• Skjala uppsetningu og útbúa leiðbeiningar um verklag og vinnslu. 

Starfshópinn skipuðu: 

Þórhildur Ósk Halldórsdóttir (formaður), FAS 
Auður Gréta Óskarsdóttir (FAS) 
Páll Hilmarsson (ÞON) 
Hrönn Hrafnsdóttir (USK) 

Ábyrgðarmaður var Halldóra Káradóttir, FAS. 

Ráðinn var verkefnastjóri til að sinna helstu verkefnum á innleiðingartíma og var skipunartími 
starfshópsins til desember 2020. Í erindisbréfi dags 21. apríl 2021 var starfshópnum falið að 
leiða vinnu við innleiðingu ISO 37122 staðalsins um snjallar borgir á grundvelli 
innleiðingaráætlunar og í framhaldi var ISO 37123 staðals um seiglu borga (e. recilience).  

Verkefnastjóri í fyrri hluta verkefnisins var Karen Björk Eyþórsdóttir og verkefnastjóri í síðari 
hluta verkefnisins var Pétur Illugi Einarsson. 

Innleiðing 

Undirbúningur við innleiðingu ISO 37120 þjónustu- og lífsgæðastaðals hófst í september 2020 
og og lauk í mars 2021 með platínuvottun, sem er hæsta mögulega stig vottunar. Undirbúningur 
við innleiðingu ISO 37122 snjallborgarstaðals hófst í mars 2021 og lauk í júlí 2021 með Early 
Adopter vottun fyrir að vera í hópi fyrstu borga heims við innleiðingu þess staðals. 
Undirbúningur við ISO 37123 seiglustaðals hófst í október 2021 og lauk í október 2022 með 
Early Adopter vottun. 

Reykjavíkurborg var meðal fyrstu borga heims til þess að innleiða alla þrjá staðlana, en önnur 
gagnasöfnun og vottun fyrir ISO 37120 fór fram samhliða vottun á ISO 37123 sem lauk í 
október 2022. Í júlí 2023 lauk annarri vottun fyrir ISO 37123, samhliða þáttöku í United 
Nations/WCCD Global Pilot Project – Data to Drive Resilience in Cities Globally. Í nóvember 
2023 lauk annarri vottun á ISO 37122. 

Samhliða annarri vottun á ISO 37122 lauk þriðju vottun á ISO 37120 í nóvember 2023. Þriðju 
vottun á ISO 37122 og ISO 37123 lauk í mars 2024 og markaði lok innleiðingartíma 
verkefnisins. 

Gagnaár innleiðingar eru eftirfarandi: 

ISO 37120 - Þjónustu- og lífsgæðastaðall:  
2019 
2020 
2021 

ISO 37122 - Snjallborgarstaðall:  
2020 
2021 
2022 

ISO 37123 - Seiglustaðall:  
2020 
2021 
2022  

 

WCCD tekur árlega saman skýrslu með völdum mælikvörðum úr öllum þrem ISO stöðlunum: 
Data Driven Insights report. Mælikvarðarnir eru settir í samhengi við Græna planið og tengingar 
hvers mælikvarða við Heimsmarkmið Sameinuðu þjóðanna eru útlistaðar.  

Frammistöðumælikvarðar Reykjavíkurborgar 

Reykjavíkurborg hefur á innleiðingartíma verkefnisins safnað um 200 mælikvörðum í 19 
flokkum. Mælikvarðarnir mæla efnahagslega, umhverfislega og samfélagslega sjálfbærni borga 
og gera borgum kleift að fylgjast með þróun og þroskaferli, auk þess að bjóða upp á samanburð 
við aðrar borgir í málaflokkum þar sem það á við. Með innleiðingu staðlafjölskyldunnar getur 
Reykjavíkurborg mælt árangur sinn í átt að sjálfbærara samfélagi. Safnið er aðgengilegt bæði 
íbúum og starfsfólki sem hrágögn í gagnagátt Reykjavíkur1 og einnig hefur fyrsta gagnasagan 
sem tengist mælikvörðunum verið birt í gagnahlaðborði Reykjavíkur undir heitinu 
Sjálfbærnivísar2, en fyrir liggur að birta mælikvarða Græna plansins þar heildstætt.  

Mælikvarðar ISO 37120 staðlanna eru árangursmælikvarðar Græna plansins, meginstefnu 
borgarinnar og hefur verið unnið að því að tengja einstaka mælikvarða beint við undirmarkmið 
Græna plansins, sjá kortlagningu á frammistöðumælikvörðum í Viðauki . Mælikvarðarnir hafa 
verið kynntir ábyrgðaraðilum stefna borgarinnar og liggur fyrir að vinna frekar með framsetningu 
á niðurstöðum í tengslum við árangur stefna. Niðurstöður ISO 37120 nýtast í reglulega 
ófjárhagslega upplýsingagjöf af ýmsum toga, t.d. skýrslugerð tengdri fjárhagsuppgjöri 
borgarinnar, aðgerðaráætlun með loftslagsstefnu borgarinnar og skilum á loftslagsupplýsingum 
til CDP(Carbon Disclosure Project). Einnig má nefna gagnabeiðnir frá Íslandsstofu fyrir GDS 
(Global Destination Sustainability movement), fyrir samvinnuverkefni Economist Impact og UN-
Habitait: UPI (Urban Performance Index), skil á gögnum til Nordstat og í lýðheilsuvísum 
Reykjavíkur. Alla mælikvarðana er svo hægt að tengja við undirmarkmið Heimsmarkmiða 
Sameinuðu þjóðanna. 

Verkefnið hefur falið í sér mikla vinnu við skilgreiningu á mælikvörðum og gerð lýsigagna, bæði 
hjá verkefnahópi sem og hjá tengiliðum gagnasöfnunar, sem eru fjölmargir innan og utan 
borgarinnar. Sú vinna hefur þó einnig nýst sviðum borgarinnar, t.d. við skilgreiningu á fjölda 
heimilislausra sem hafði reynst erfitt að ná utan um en liggur nú fyrir sundurgreint með 
stöðluðum hætti eftir eðli heimilisleysis.  

Gagnasöfnun verður auðveldari með hverju árinu þar sem gagna- og samstarfsaðilar þekkja nú 
vinnuna og eftir því sem gagnaárunum fjölgar eykst innsýn í stöðu borgarinnar og þróun 
málaflokka yfir lengri tímabil. Við samanburð í tíma og við aðrar borgir er mikilvægt að gögn séu 
samræmd og samanburðarhæf og vottun þriðja aðila tryggir gæði gagna og samfellda 
gagnasögu. Staðlaðir mælikvarðar og vottuð gagnasöfnun ISO 37120 verkefnisins hafa þegar 
reynst vel, t.d. má nefna mælikvarða um græn svæði þar sem samanburður hefur oft reynst 
erfiður í umræðu á opinberum vettvangi. Í ISO 37120 er alþjóðleg skilgreining á grænum 
svæðum sem Reykjavík getur nú birt og stuðst við þegar fjallað er um græn svæði.  

 

1 Gagnapakki - Gagnagátt (reykjavik.is) 
2 Sjálfbærnivísar | Reykjavík, Gagnahlaðborðið (reykjavik.is) 

https://gagnagatt.reykjavik.is/dataset/?q=iso
https://gagnahladbord.reykjavik.is/malaflokkur/sjalfbaernivisar

Kostnaður 

Með gagnasöfnun á öllum þremur stöðlunum í þrjú ár hefur Reykjavíkurborg uppfyllt 
samstarfssamning við WCCD og liggur fyrir tilboð frá samtökunum um áframhaldandi samstarf í 
þrjú gagnaár, þar sem gert er ráð fyrir viðbótar gagnaári fyrir ISO 37120 staðalinn til þess að 
tryggja samfellda gagnasögu. Innifalið í tilboðinu er vottun á nýjum staðli án viðbótarkostnaðar, 
ISO 37125 ESG (Environment, Social, Governance) sem byggir að mestu á öðrum 
mælikvörðum í staðlafjölskyldunni. Kostnaður á innleiðingatíma er tæplega 14mkr. fyrir vottanir 
9 gagnaára. Launakostnaður og kostnaður vegna sérvinnslu gagna og þýðinga er um 44mkr. 
miðað við lok innleiðingar um mitt ár 2024. Alls er innleiðingarkostnaður rúmar 58mkr. eða 
tæpar 6,5mkr fyrir hverja uppfærslu gagna. 

 

 

 

Rekstraráætlun 2024-2028 miðast við tilboð WCCD og gerir ráð fyrir 6-7mkr. árlegum kostnaði 
við vottanir. Gert er ráð fyrir um 5,5mkr. kostnaði við laun, sérvinnslur gagna og annan tilfallandi 
kostnað. Áætlun um launakostnað miðast við 50% stöðugildi á ársgrundvelli við gagnasöfnun, 
vottun, samvinnu við tengiliði og miðlun niðurstaðna. 

 

2024* 2025** 2026 2027 2028 Samtals 2024-2028

ISO37120 2.087.250        2.087.250        2.191.613        2.301.193        2.416.253        

ISO37122 2.087.250        2.191.613        2.301.193        2.416.253        

ISO37123 2.087.250        2.191.613        2.301.193        2.516.253        

Samtals vottanir 2.087.250        6.261.750        6.574.839        6.903.579        7.348.759        29.176.177           

Launakostnaður 5.350.000        5.350.000        5.350.000        5.350.000        5.350.000        

Sérvinnslur 100.000           100.000           100.000           100.000           100.000           

Annað 50.000              50.000              50.000              50.000              50.000              

Samtals annar kostnaður 5.500.000        5.500.000        5.500.000        5.500.000        5.500.000        27.500.000           

Alls áætlaður kostnaður í rekstri 7.587.250        11.761.750      12.074.839      12.403.579      12.848.759      56.676.177           

*laun miðast við allt árið 2024 - innleiðingu lýkur með þrefaldri vottun og 37120 fer í vottun fyrir gagnaárið 2022

**allir staðlar fara í vottun fyrir gagnaárið 2023 Alls pr.staðal 3.542.261            

Verð á vottunum í áætlun miðast við 15.000 USD á genginu 139,15 og 5% álagi hvert ár

Rekstaráætlun 2024-2028

2020 2021 2022 2023 2024* Samtals 2020-2024*

ISO37120 1.401.400        1.351.500        1.562.243        

ISO37122 1.329.405        1.504.965        1.584.862        

ISO37123 1.582.525        1.860.713        1.817.958        

Samtals vottanir 1.401.400        4.263.430        4.927.921        3.402.820        -                     13.995.571           

Launakostnaður 5.350.000        10.700.000      10.700.000      10.700.000      5.350.000        

Sérvinnslur 415.943           413.100           72.712              

Annað 73.096              433.650           4.684                

Samtals annar kostnaður 5.839.039        11.546.750      10.704.684      10.772.712      5.350.000        44.213.185           

Alls kostnaður við innleiðingu 7.240.439        15.810.180      15.632.605      14.175.532      5.350.000        58.208.756           

*miðast við fyrstu 6 mánuði 2024

Alls pr.staðal 6.467.640            

Kostnaður á innleiðingartíma

Fyrirkomulag gagnasöfnunar og vottunar 

Fyrir liggja leiðbeiningar um fyrirkomulag gagnasöfnunar og skráningar í grunn WCCD. Einnig 
liggur fyrir yfirlit yfir tengiliði gagnasöfnunar og lýsigögn fyrir alla mælikvarða staðlanna þriggja 
auk vinnuskjala sem tengjast uppfærslum staðlanna. Ferill uppfærslu ISO staðla lýsir 
fyrirkomulagi vinnunnar og samspili þátttakenda. 

Yfirleitt eru gögn fyrir hvert gagnaár aðgengileg eftir mitt næsta ár á eftir og mikilvægt er að 
haga tímasetningu gagnasöfnunar til samræmis. Undirbúningstími fyrir hverja uppfærslu er um 4 
vikur miðað við fullt starfshlutfall. Samkvæmt skilyrðum WCCD skal gagnasöfnun fara fram 
innan 12 vikna frá því að hver uppfærsla er opnuð í gagnagátt WCCD og gera má ráð fyrir fullri 
vinnu forsvarsaðila verkefnisins á því tímabili. Margir ábyrgðarmenn gagna bera ábyrgð á 
mælikvörðum í mörgum flokkum og skilvirkast fyrir ábyrgðarmenn gagna, vottunaraðila og 

verkefnastjóra að gagnasöfnun sé samtímis fyrir alla staðlana. Vottunarferli tekur 4-8 vikur eftir 
að gagnasöfnun lýkur. Í byrjun vottunartíma má gera ráð fyrir bið eftir svörum frá vottunaraðila, 
en að honum loknum þarf verkefnastjóri að gera ráð fyrir að þurfa að hafa samband við 
ábyrgðarmenn gagna, bæði innan og utanhúss til að fá staðfestingar eða nánari útskýringar. 
Slík vinna er mun minni eftir innleiðingu staðlanna og aukinni reynslu verkefnastjóra og 
gagnaaðila, en þó eru alltaf einhverjar athugasemdir sem þarf að bregðast við. 

Ef engar ófyrirsjáanlegar tafir verða þá má gera ráð fyrir 5-6 mánaða vinnu í fullu starfi við að 
uppfæra alla þrjá staðlana samtímis. Ákveðnir mælikvarðar geta tafið gagnasöfnum eitthvað. 
Sorpgögn frá umhverfisstofnun berast t.d. í fyrsta lagi á haustmánuðum ársins á eftir og í 
sumum tilfellum seinna. Erfitt hefur reynst að fá tímanleg og regluleg skil á sérvinnslugögnum 
frá Hagstofunni. 

 

Verkefnið í rekstri 

Gengið er út frá áframhaldandi miðlægri vistun verkefnisins undir forystu verkefnastjóra sem 
leiðir vinnu ábyrgðaraðila gagnasöfnunar á hverju sviði og forsvarsaðila helstu stefna sem 
tengjast verkefninu. Ábyrgðaraðilar gagnasöfnunar starfi á tímabilum uppfærslu og vottunar og 
forsvarsaðilar stefna starfi þegar niðurstöður liggja fyrir hverju sinni. Niðurstöðum sé svo áfram 
miðlað í gegnum gagnatöflur og myndrænar gagnasögur og upplýsingafulltrúar upplýstir um 
áhugaverða tölfræði til miðlunar.  

Hlutverk og ábyrgð verkefnastjóra verkefnisins er að hafa yfirumsjón með gagnasöfnun, 
gagnaskilum og vottun gagna. Hann óskar eftir gögnum á hverju ári frá ábyrgðaraðilum gagna á 
hverju sviði Reykjavíkurborgar fyrir sig. Í sumum tilfellum óskar forsvarsaðili verkefnis eftir 
gögnum sjálfur frá einstaka starfsmönnum innan Reykjavíkurborgar. Verkefnastjóri óskar eftir 
gögnum árlega frá gagnaaðilum utanhúss og á í samskiptum við þá til að tryggja gæði gagna. 
Þetta eru meðal annars: B-hlutafélög líkt og Sorpa, Strætó og Veitur, ríkisstofnanir og fyrirtæki.  

Tilgreindir ábyrgðaraðilar (gagnasöfnun) á hverju sviði fyrir sig bera ábyrgð á því að sitt svið skili 
af sér niðurstöðum þegar komið er að uppfærslu. Þeir bera einnig ábyrgð á því að draga saman 
þá aðila sem til þarf til þess að skilgreina aðferðafræði mælikvarða og nálgun ef þess þarf. 

Verkefnastjóri verkefnisins starfar náið með Græna plans hópnum og tekur virkan þátt í þeirri 
vinnu að skilgreina mælikvarða Græna plansins og halda þeim við eftir að þeir hafa verið 
ákveðnir. Verkefnastjóri vinnur með gagnaþjónustu þjónustu- og nýsköpunarsviðs við að 
skilgreina hvernig best er að birta upplýsingarnar aðgengilega á vefnum, bæði allt ISO 
gagnasafnið og mælikvarða Græna plansins í gegnum Sjálfbærnivísa Reykjavíkurborgar. 
Ábyrgðarmenn stefna bera ábyrgð á skilgreiningu og nýtingu lykilmælikvarða sem undir þeirra 
stefnur falla og tryggja hagnýtingu og miðlun niðurstaðna. 

Viðauki - Mælikvarðar Græna plansins (DRÖG) 

